
KEY STATEMENTS FOR THE 2025 THANKSGIVING BLENDING CONFERENCE 

Tihin mami lawng n’ngoena tah aka hing Aisi la aka awm vanben Khrih kah 
dung oen aka vai, tlek aka awm huhdoenna, aka aing hudoenna ni. 

 
Atak la Imanuel tah mami kah muithla ah aka soepbir thumkhat Pathen kah 

mikhai la aka awm soengna kah Muithla la awm.  
Bawipa kah mikhai tah hinat coeng hinat bueng nawh tih  

atue pakhat coeng pakhat mami kah muithla ah  
mami oen awm haih poepa la awm. 

 
Pathenben thumkhat Pathen cooengna kah acaihkoek phawngna tah 

 Matthai 28:19 la awm. “Te dawngah nangmi cet lang tah 
 namtawm thlaangthli te ka hubaang la awm sak, 

 Pa, Capa, Ciimuithla kah ming khuiah Baptisma van pe u.” 
 

Khawhihui ah aka bou alawngim pahih awm- 
Pathen kah saithai aana oen Setan kah pungnawina la awm.  

Pathen oen Setan laklaw kah a rawl awmnawh awlpungna tah 
 saithai aana oenah tuhkaai la awm. 



Outline of the Messages 

for the Thanksgiving Blending Conference 

November 27-30, 2025 

GENERAL SUBJECT: 

MATTHAI CABU DAWNG APHAWNG ANGLA 

 SOEPREP AKA THUM KHRIH 

Message One 

Aka Hing Aisi la Aka Awm Vanben Khrih kah 

Dung oen Aka Vai, Tlek Aka Awm, Aka Hing Hudoenna 

Caciim teeham;  ; Matt, 2:1-12; Num,24:17; Gen,1:14-19; Dan,12:3; 

 Awl,1:16, 20; 2:1, 28; 3:1; 22:16; 2Pit,1:19; Gen,22:17; Jud,12-13 

I. Jesu he Bethlahem khaw ah thang la a awm coeng ah khawlawben kah Magi thlaangcuih lawng 

Jerusalem la law tih “Juda thlaangthli kah sengpahrang aka thang te meah a awm? Ahih kah aisi te 

khawlaw benah kahuh u dawngah amah bawk hamla ka law u” (Matt,2:2). Hetah Number 24:17 kah 

soepbirna la awm, te lawng “Jakob khui kalawng aisi pakhat law vetih” tila athui. He aisi tah Khrih te 

thuingaihna la awm. 

A. Magi thlaangcuihthli lawng “aisi pakhat te kahuh u” nawhatah te aisi te ka huh u” tila thui nawh tih, “ahih 

kah aisi te ka huh” tila athui u. Te aisi tah vanben Khrih la awm. 

B. He cathan lawng athui aisi tah hekah thlaangcuihthli tengah atueng pe la awm. Tetah Israel kah 

thlaangthli khuiah u khatca teng ahkhaw aphou pe nawh. Judathli tengah Khrih oen tuhkai la Cabuciim 

awm tih, Bawipa tah ame huenah athang ai tite aming u decatah (Matt,2:4-6), Magi thlaangcuihthli lawng 

Khrih kah aisi te ahuh u. 

C. Judathli tengah Khrih athangna oen tuhkai la ca dawng buengah cuih u (Mik,5:2), tede hekah 

khawlawben thlaangcuihthli tah Bawipa kah akahing huhdoenna te adang u. Hukhuengah aisi lawng 

Khrih a awmna huen la tethli te a maawt (Matt,2:1-12). 

D. Khrih tah aka soeng khawmik la awm (Mal,4:2), tede thui mangkhakna la Bawipa he ziinthum dung veng 

heah khawmik la va thoeng nawh. Te zuengla Bawipa tah aisi la va aang (Awl,2:28). Aisi he khawzin ah 

vang, tede telawng khawthai tue avan pha ai tite thuingaihna la awm (Rom,13:11-14). 

E. Khrih lamha alaw vengah Bawipa tah aisi la langza la va law, tede Bawipa apabe alaw koep vengah 

Bawipa alawkoepna te aka lamtoen taacathli hamla aisi tumpa (Awl, 2:28; 22:16) la awm ai. Atloethli 

tengah Khrih he hukhuengben khawmik la athoeng pe ai (Mal.4:2; cf, Matt,13:43). 

II. Matthai 2:1-12 ah Khrih te n’huh natah akahing kawnglam la awm tite thui la awm. Tetah cabuciim 

kah pawmnaben cuihna kawng bueng doek mai nawh ni. 

A. Aisi he aciim khawpui kah tempul kalawng, Juda phungbawkna alungkir kalawng, khawsoihthli, 

cathutkungthli, Farasithli, phungbawknaben thlaangthli teng kalawng thla thlang la athoeng pe. Te zueng 

la aisi tah Gentilethli kah ramah Khrih kah pakhat khat te tueng sakna awm. 

B. Cabu ciim te mami kutah n’pawm tih, Khrih he Bethlahem khawah thang ai tila aka thui Mikah 5:2 te 

n’tee bueng he n’tu lakhaw coeng nawh. Mami ah cabuciim awm mai thai, tede vanben aisi oen n’dalhna 

lakhaw awm mai thai. 

C. Aisi tah akahing phawngna, akahing huhdoenna la awm tih, aka ruemraw, akaduek pawmnaben 

cabuciim mingna bueng nawh ni, Mikah 5:2 te aka duek mingciimna nawh ni. Tihin mami n’ngoena tah 

cabuciim te mingciim ham bueng nawh tih, vanben huhdoenna, dung oen akavai, tlek aka awm 

huhdoenna, akahing huhdoenna, thlaanghing poek patuemnathli lawng aka cangpui thai nawh 

huhdoenna ni. 

D. Mami ah cabuciim te mingciimna awm cakhaw, mami tah Jesu awmna te lawngpui oen te im la aka maawt 

tlek aka awm, dung oen aka vai akahing aisi te n’ngoe u toeng toeng huen. 



E. Akhing huhdoenna te n’huh coeng atah Magi thlaangcuithli lawng thlaanghing poek patuemnathli oen 

lawngpui phel u tih, Juda ram kah khawpui Jerusalem khaw, tekah sengpahrang la awm mai thai tila 

apoekna huen la apha u. Tethli kah lawngpui phelhna lawng camoe tawngpa zahawh te duek sak la awm 

– Matt,2:16. 

F. Tethli tah Jerusalem khawah apha tih Judathli kah sengpahrang ame hueah athang ai? Tila adooet vengah 

Cabuciim lawng “te awl te azaak vengah, sengpahrang Herod tah avaangkhui kah thlaangthli boeih oen 

kawpoek patang u” tila athui – athan,3. 

1. Tethli lawng he awlthang te azaak u vengah awmngaih u ouhla, kawpoek lat patang u. Hetah atloe 

kawng dawng nawh tih, thlawnkung te asoeng la tlapna a awm u nawh dawng ni (Bawipa law sak 

ham aka lamtoen nawhtah pawmsang ham aka lamtoen Khrih thlaang pakhat lawng hehe ngaithuen 

peekna la akhuen ham ni) – cf, Tat,4:23. 

2. Bawipa ah oengca pakhat lawng akhuiben khnasana dawngah lungna la aka awm Bawipa rangoen 

betphana a awmnawh atah, Khrihthlaang pakhat la khue ham koeih nawh – 2Tim,4:8; Mark,12:30; 

1Kor,2:9. 

3. Bawipa lawsak ham aka lamtoen nawhatah pawmsang ham aka lamtoen Khrihthlaang pakhat lawng 

hehe ngaithuen peekna la akhuen ham ni – 2Tim,4:8; Tit,2:13; Awl,2:18; 22:20; Matt,24:40-44; 25:8-

13. 

G. Magi thlaangcuihthli tah cabuciim rangoen doeng sakla a awm coengah (Matt,2:4-6), tethli tah 

Bethlahem khaw la cet u tih (athan,8-9), aisi tah tethli tengah aphou pe koep tih Khrih a awmna huen la 

tethli te amaawt, “te aisi te a huh vengah, awmngaih u tangkiik” (athan,10). 

1. Magi thlaangcuihthli tah cabuciim rangoen doeng sakla a awm coengah, akasoeng lawngpui sawah 

apha u koep vengah aisi tah tethli tengah aphou pe koep. Akahing huhdoenna tah cabuciim oen haih 

koe koe ah rep ahih. 

2. Khawsoihthli tah aana-awl te thlaangthli teng aka cangpui kungthli la awm u tih (Mal,2:7), 

cathutkungthli tah Baibul te akamingthli la awm u (Eza,7:6). Khawsoihthli oen cathutkung pahih 

bawk lawng Khrih kah athangna oen tuhkai la mingna akhueh u de catah (Matt,2:5-6), khawlawben 

kah Magi thlaangcuihthli oen vai ouhla tethli lawng huhdoenna huh u nawh tih, Khrih te tlap ham 

thinkaw khaw awm u nawh. 

3. Mami mezoeh toe “Baibulben” n’cuihthoem khawseh, Bawipa kah mikhuh te n’sung mai kawi nih 

apum boeih la soeng tlaih nawh. Bawipa te tlapna oen ahu bang hamla awlkhueh thai lawngim tah 

Bawipa kah aka huep mikhuh ah boet ouhla awmpoena te ni – Jhn,5:39-40; Isa,45:15; Exo,33:11, 14; 

cf, 2Kor,5:16. 

4. Baibulben cuihthoemna te tlap hamla tah zoeica de, mami ah akahing lawngpui nueh n’ngaih atah 

Bawipa oen haih beroep loupang la tuhphana dawngah khaw n’sak ham ni. Mami tah Bawipa oen 

haih pumkhat la n’awm ham ni – 2;10-14. 

5. Magi thlaangcuihthli lawng Khrih te a huh u tih, Bawipa te akoehbawk u. Te coengah Herod tengla 

mel koep nawh hamla Pathen lawng mang ah ngaithuen apeek dawngah, “atloe lawngpuiben 

kalawng” amah ram la mel u (Matt,2:12). Mami Khrih te n’huh coeng atah, Khrih oen aka thla akavai 

phungbawkna lawngim te meveng khaw khuen ouhla, atloe lawngpui te n’khuen poepa ham ni. 

III. Khrih kah uepawm hubaangthli tah aka ang, akahing aisithli la awm u tih, Bawipa kah muilawh la 

awm ham aka ang, akahing aisi la Khrih hubaangthli la awm u – Dan,12:3; cf, Gen.22:16. 

A. Akahing aisithli tah Pathen kamthlahna kah alungkirben oen khawhihuiben la aka awm Khrih kah 

vanben, akahing, dung oen akavai, tlek aka awm huhdoenna huah baang u - Cel,26:16-18; Kol,1:17b, 18b. 

B. Akahing aisithli tah Pathen kah thlaangthli te zoutheen akapa kungthli la awm u. Mami Pathen kah 

thlaangthli hamla Bawipa te n’koeh tare, oengna dawngah tethli te koehna awl n’thui tare veng, n’mah 

oen mah te Pathen kah zoutheenna huiah khuehna tare la awm – Num,24:9; Gen,12:2-3; 22:17. 

C. Akahing aisithli tah cabuciim kah awlphawng awl te “zinna huen ah akavaang haikhuat angla” awlpui la 

khueh u, tetila aisi tumpa la aka awm Khrih lawng tethli kah thinkaw dawngah hinat coeng hinat aphou 

pe thai poen ai. Mami cabuciim kah awl te awlpui la n’khueh u kawi nih, aisi tumpa la Bawipa alawna 



tang tang thlan vengah, tihin mami n’awmna huen ah akaphelh u zinna dung tue ah vaang hamla mami 

kah thinkawthli dawngah Bawipa aphouna awm poen ai – 2Pit,1:19; Jhn,6:63; Awl,2:28; 22:16; 2Tim,4:8. 

1. Aisi tumpa kah alawngim dawng Khrihthlaang pakhat he mincanghii ah ahinghang ham ni, metitiah 

mincanghii he Bawipa te hum ham (Pathen oen pawlneng ham, koeh tih laasak ham, cabuciim te 

bibina oen haih thangthui tee ham, Bawipa teng thangthui ham) aka theen tangkiik atue la awm - 

Laa,7:12; Saam,5:1-3; 57:16-17; 63:1-8; 90:14; 92:1-2; 108:2-3; 143:8; Exo,16:21. 

2. Bawipa te akalungna thlaang, Bawipa te aka toet tih aka lamtoeng thlaangthli tengah aisi tumpa la 

Bawipa amah te ahuep cala pe u ai, tedeng ni tethli lawng kum santhlang athla coengah Bawipa 

alawkoepna dawngah Bawipa kah mikhuh caihpanna te ateng thai u la awm ai – 1Thes,5:6; Awl,2:28; 

3:2-3; 16:15. 

D. Akahing aisithli tah pueh pasarih aka sang Muithla te awmngaih u tih, Bawipa oen be u tih, Bawipa lawng 

tethli nala Pathen kah sakna hamla pueh asang tih ahingpuina oen pueh asang tih vaangna la awm sak – 

Awl,3:1; 4:5; 5:6. 

E. Akahing aisithli tah thlangboelthli kah celtuihthli la awm tih, Pathen kah celtuih oen Pathen teng 

kalawng aka caihpan awlthang la aka awm neumetik Khrih te awmngaih tih ahuhtawng u, tetila tethli 

tah Jesu kah sausi hamla aka caihpan, tlek aka awm Khrih te Pathen kah thlaangthli khuiah arekraa pe u 

thai – 1:16, 20; 2:1; Mal,3:1-3. 

F. Akahing aisithli tah “akalen thinkaw tungsaknathli” oen “akalen thinkaw tlapnathli” la awm u. Tethli tah 

Pathen kah thenngaihthli la awm tih, “amami kah lawngpui kalawng aisithli” angla Bawipa kah araal te 

Pathen oen haih aka tukkungthli la awm u, tetila tethli tah “tharaana oen aka thoeng khawmik angla” 

awm u tih, “amami kah na pa ram ah khawmik angla angna” aka awmthli la awm u poen ai – Awlc,5:15-

16, 20, 31; Dan,11:32; Matt,13:43. 

G. Akahing aisithli tah Jehova te aka rihthli, Bawipa tuihzoeih kah awl te aka zaathli, Jehova ah aka 

ueppangthli la awm u. Tetila tethli tah zinna dawng azingzawi u veng angna te adang u poen ai – 

Isa,50:10-11; Saam,139:7-12, 23-24. 

1. Amami hamla angna akasaithli, Pathen kah angna dawng a awm ouhla amah lawng asai angna 

dawngah aka zingzawithli tah kawpoek patangna te ahuhtawng u ai - Isa,50:11. 

2. Hetah mami tengah ngaithuen peek la awm ham ni, tedengah n’mah hamla n’sai angna dawngah 

nawh tih, Pathen lawng n’peek angna dawngah n’zingzawi u ham ni, “Va law u lah, Jehova kah angna 

dawngah zingzawi u lah sih” – (2:50. 

H. Akahing aisithli tah Bawipa kah suenkoep thilna oen haih Pathen kah tlaihvawng dangkoepna kah ali hin 

ah aka awmsak aisithli rangoen ahuhsak tih, teah tethli kah angna rangoen uktem la awm. Angna awmna 

huen ah hingna kah roengna hamla uktemna khaw awm – Gen,1:14-19. 

1. Mui thawleng la aka awm tlaang ah Bawipa Jesu kah angrawng thengna tah tharaana dawng ram kah 

alaw nala awm. he angrawng thengna tah atang tang ah thumkhat Pathen kah aka uktem mikhai la 

awm - Matt,17:1-8; Mark,9:1-8. 

2. Pathen kah ukna, Pathen kah uktemna la tekah zoutheennathli oen awmngaihnathli boeih oen haih 

Pathen kah ram tah Bawipa Jesu kah angna oen mami saw a angna rangoen Bawipa Jesu kah 

pungtaina la awm. 

3. Ram tah Bawipa Jesu kah akasoeng angrawngna la awm. Bawipa tah mami sawah ang tih te angna 

huiah n’awm u veng rooekah, mami kah hingna aroengna hamla mami khuiah Pathen kah ukna oen 

uktemna huiah a ram dawng n’awm nala awm. 

I. Athe naben ah “aka sawng aroeh aisithli” la aka awm khatsut khaw awm – Juda,12-13. 

1. Akasawng aroeh aisithli kah thuingaihna tah cangpui thawlh kungthli, aphelh la aka cangpui kungthli 

tah vanben phawngna kah aka thawleng nawh awltakthli dawngah acak la cakroep u nawh tih, 

Pathen kah aisi oen akalou thlaangthli tiimah aka zingzawi u roehna te thuinuet na la awm. 

2. Aka thawlh sak tih aka phelhsak kungthli tah tihin kah akasawng aroeh aisithli la awm u tih, 

hukhuengah tethli tah zinhuepna ah thaawng athlaak ai, tetah dungzan dung khuipuer tethli hamla 

akhueh pe huen la awm. 

3. Khawhuen thlangboelthli he Pathen kamthlahna kah kawltung nawh tih, Khrih takpum kah akasoeng 

kawltung phasak hamla lawngpui soeng lani awm tite akacangpui nawhthli boeih tah mikhuh dung 



Pathen kah bibi ngoengaihna oen avaihih moenih. Khrih takpum kah asoengna ham thlangboelthli 

kah cuutna kalawng aka kanghalh u meang thlaang khawseh aka sawng aroeh aisithli la awm. 

Aksoeng aisi tah thlaang akumngai te doengna benla amel sak koep tih, thlaangthli te lawngpui phelh 

sak ouhla, akasoeng lawngpui benla aka mel sakkungthli la awm u. 

4. Tihin akahing aisi oen akahing aisithli tah mami teng kalawng athla moe nih- tethli tah Khrih takpum 

kah atak la aka tueng khawhuen thlangboelthli dawngah, te oen haih awm (Awl,1:11, 20). Khawhuen 

thlangboelthli tiimah akahing aisi khatsut awm. Mami lawng tethli te thlouthlan ham oen tethli oen 

haih bawngzawng ham angoe. Tethli lawng mami te Jesu awmna huen benla n’maawt poen ai. 

J. Bawipa lawng mami sawah reenna awm tih, mami tah Bawipa te hum ham, Bawipa te bawk ham, Bawipa 

teng mami kah lungna te nawn ham akasoeng lawngpui dawngah n’khoemdoen poepa hawn she. Bawipa 

lawng mami boeih te Magi thlaangcuihthli angla awm sak tih, akahing aisi huah bang tih, akahing aisithli 

la Bawipa kah mui aka thawnthli la awm ham Khrih te tlapna oen aka thai aka huhthli la awm u hawn 

seh – cf, Efe,5:8-9; Jer,15:16a. 

Pathen kah Zoutheenna Dang hamla Pathen kah Thlaangthli te  
Zoutheen Peekna 

 
 “Nang zoutheen aka pethli te zoutheen ka peek vetih, nang thee aka phoi thilthli te thee ka phoi thil van 

ai;” – Gen.12:3a 
“Nang zoutheen aka pethli tah zoutheen taawng u selang, khawsii aka hawng thilthli lawng khawsii 

zaawk u seh!” – Num.24:9b 
 
CWWL, 1978, vol. 1, “Fellowship with the Serving Ones, Volume One,” p. 203: 
Bawipa kah huhna dawngah, tuunnathli te coelcahna tah atheena, ciim nawhna la awm. Bawipa lawng 
nang te “Hetah ka takpum ni. Nang tah a u nuem. Ka thlangboel kah tuunna ham alantang te aka tloeng 
atuethen te a u lawng m’peek” tila athui ai. Nang lawng tuunna te thawlhpelna pakhat khat nathui vengah 
nang lawng pumkhat cooengna te na pawcii sak la awm. Thlaangtloethli lawng nang kah aka theen tuunna 
poektheen peekna te ngaih nawh ti mailah sih. Nang lawng metila nathui ai. Kai lawng tuunna te ka ngaih 
nawh de catah he lawng pekbouna athoengsak tite ka ming dawngah tukhaw kathui nawh. Kai lawng 
tuunna te ka ngaih nawh tila thui ham kai he a u nuem. Bawipa kah areen angna tah mami teng ahkhaw, 
lungna koei thlaangthli tengah khaw pha hawn seh. 
 
Life-study of Exodus, msg. 7, pp. 78-80: 
1940 kum acuekben ah Shanghai kah thangthui tuunna pakhat ah poulip pakhat khat awm tih, te lawng 
Pathen kah thlaangthli te Bawipa lawng metila ahuhna tite mingsak hamla kai te m’bawm. Te tuunna ah 
huhtawngna aka khueh Miamanau huta bibihui pakhat lawng thlangboel kah atlaakna paihuen rangoen 
lungbui patang raina atawng tih, thlangboel kah zueng la Bawipa tengah angaih la paang. Ahih athangthui 
vengah thlangboel kah reen ham apaihuen thawng dawng kawthena oen koupang la awm. Ahih thangthui 
aboet coengah Miamanau Nee lawng Bawipa te koehna oen pang tih, thlangboel tah meveng ahkhaw 
thazawlna nawhatah tlaakna awm ouhla, sawsang la awm poepa dawngah Bawipa te a koeh. Aka tuun 
thlaangthli tah kawpoekrai u. Tecoeng miamanau Nee lawng Israel thlaangthli oen tuhkai tih Balaam kah 
awlphawng huhsakna te zakmingciim hamla mami te m’bawm. Balaam lawng Israel thlaangthli te khawsii 
hawngsak hamla Balak rangoen vat la awm. Tede Pathen thlaangthli te khawsii hawng sak muehla 
Balaam lawng tethli te zoutheen apeek. Pathen zuengla awl aka thui Balaam lawng “Jakob tuk ham aidui 
bueh thilna awm nawh tih, Israel tukna tawiha awl phawngna awm nawh” tila athui (Num.23:21). Te 
bueng muehla Numbers 24:5 ah Balaam lawng “Aw Jakob, na reh imthli tah theen tangkiik tih, aw Israel, 
na awmna huen tah theen tangkiik” tila athui. He athanthli angla Pathen lawng Israel thlaangthli 
dawngah thawlhsaina nawhatah asamphaihna te hu nawh. Te zuengla Bawipa lawng theenna, ruepawmna 
oen thlaangtheenna te ni ahuh. Tihin thlangboel oen tuhkai la tetila ni a awm van. 
Thlangboel tah tlaakna nawhatah dueksut tila thui boel. Hetila nathui tare veng namah oen mah te 
khawsii zawkna benla nakhueh tare. Tede thlangboel hingna ham Bawipa te koeh tih te oen tuhkai la aka 
theen awl te nathui kawinih namah oen mah te Pathen kah zoutheenna huuiah nakhueh poen ai. 
Thlangboel hingna dawng ka awmna kum broe nawh khuiah thlangboel kawng athee la aka thui u khat 
khaw Pathen kah zouthenna huiah awm tite ka huh vaai nawh. Akalhnaben ah thlangboel tah reen 
hamkoei la awm, tlaakna nawhatah dueksutna tila aka thuithli boeih tah khawsii azawk u. Thlangboel 
kawng atheen la aka thui, thlangboel tah lungna kapna oen tetah Pathen kah im la awm tite aka thui 
thlaangthli tah zoutheenna adang u. Hehe pawmna mai moenih, hetah akumngai thlaangciimthli kah 
huhtawngnathli rangoen tuengsak thai la aka awm sausi la awm. 
Alakvai tah thlangboel sawah ka kawboet tih, tete atheenben poekna awm nawh vengah khuiben kalawng 
Bawipa lawng ka ngaithuen hamla ngaithuenna peek la awm. Kawlkalh ah kai lawng Bawipa tengah 
ciimcaih sak hamla ka bih tih, thlangboel tah meti kawpoek rai ham theen tite pahoei ka pangpui. 
Thlangboel lawng kai te raina m’peek de catah kai lawng thlangboel te ka lungna toeng toeng huen. Hetila 
atheenben lawngim oen ka thui tare veng, kai tah Pathen kah zoutheenna huiah ka awm tare. 
Thlangboel kawng ah u kah awl tah aka soeng kai, nang kah awl aw? nawhatah Bawipa kah awl aw? 
Dungzaan tueah Bawipa kah awl tah soeng tite sausi apaipui poen ai, metitiah dungzaan tueah thlangboel 
tah kawpoekrai, bawilen tuengna, apuehla pawmsangna awm poen ai. Thlangboel oen tuhkai tih Seitan 
kah thawlhpelnathli boeih tah thailatna la ni a awm. Thlangboel tah reen hamkoei nawhatah dueksutna 
tila thuina tah sungraiben thailatna te athuiphawng na la awm. Thlangboel tah pawmsaang la awm tih 
hinghang tangak mah aw. Miamanau Nee lawng Balaam kah awlphawngna kawng oen tuhkai tih tharaa 
awl thuina hamla uemcil ka thui. Te awl lawng thlangboel kah tahe paihuen oen tuhkai tih ka poekna 
apum boeih la avan thawleng. Te awl te ka dang coeng kalawng ah kai lawng thlangboel te apumboeih la 
akathloek angna dawngah ka huh poen.  
Bawipa lawng huhna lakah adung tare la huh boel. Numbers cabu kah Balaam kah awl angla Bawipa 
lawng Jakob dawngah saithawlhna huh nawh. Te atah nang lawng metila na huhna kai? Nang he Pathen 
lakah nacuih ngaai aw nawhatah Bawipa nalak pheng nahuh ngaai aw. Cabu ciim lawng Bawipa tah Israel 
dawngah patangraina te huh nawh tila athui. Tede nang lawng thlangboel dawngah patang raina te ka 
huh tila nathui ngamh. Meang thaihu te tangna hamla natuek ai? Bawipa kah huhna aw? nawhatah nang 
kah huhna aw? Bawipa kah thlangboel huhna oen haih n’pai u van kawinih mami tah zoutheenna kalawng 
khawsii hawngna benla tlaakna kalawng khoemdoen la n’awm u poen ai. Mami lawng thlangboel te metila 
n’hoeitlang tite mami boeih lawng awlpui la khuituuk u hawn seh. 

Message Two 

Sibawi oen Zu Loukung la ka awm Khrih 

Caciim teeham: Matt, 9:10-13, Awlp 1:7-9 

I. Mathai awlthangtheen cabu lawng Khrih tah bawkna bu phung oen thunkha u tih, Khrih oen aka 

tukaithli boeih lawng bawkna bu phung kah a dau benah ni a awm tite phawng la awm. 

A. Khrih a thangna, Khrih tlapna, Khrih paipuina oen Khrih hula vaina boeih boeih tah bawkna phung kah 

a dau benah ni a awm – Math 1:18-23, 2:1-12, 3:1-12, 4:12-22. 

B. Bawkna phuung khui atah thaihuthli te kawpoek rai ham koei a lawngim oenah sai hamla a poekna boeih 

boeih he Sungrai thee kah suekhalhna ni – athan 5-7. 

C. Sibawi oen zu loukung la ka awm Khrih tah bawkna phuung oen thunkha hih. – 9:12, 15. 

D. Bawipa Jesu lawng bawkna ben kah singzoe te khuituuk nawh. Bawipa lawng khuiben soengna te ni a 

khuituuk – 15:1-20. 

II. Mathai 9:10-13 lawng mami lawng Khrih te sibawi la n’huhtawng khancana oen n’awmngaih u thai 

tite avan thuinuet. 

A. Thlangthli te ram hamla Bawipa hu vai ham khuena dawngah Bawipa Jesu lawng awlcekkung la mueh 

la, Sibawi la ni bi a bi. 

B. Awlcekkung kah a awlcekna tah a doengna ningla awm tih, Sibawi kah tlawh hoeihsakna tah a reenna 

oen a lungvatna ningla awm. 

C. Khrih lawng Sibawi la bi a bi tih, Mami te tlawh hoeihsak ham, dangkoep ham, hinghangsak ham oen 

thlawn hammla va law, tetila mami lawng Bawipa kah a thai la ka awm, vaandawng ben la ka awm ram 

kah cathli la awmsak hamla avan tawmbensak koep coengah, ahimi rangoen Bawipa lawng hekah aka 

pawci thai diklai dawngah Bawipa kah vaandawng ben ram te a paisak la awm ai. 

D. “Tede “luciik nawnna lak ah reenna te ka ngaih bet ngai” tila Baibul awlthui sut te na zakmingna u hamla, 

nangmi cet u langtah cang u lah” – athan 13. 

1. Bawipa Jesu lawng mami kah muithla ben tlawhna, thawlh kawng dawng kalawng n’tlawhna te a 

hoeihsak.   

2. Thawlhna oen duekna laklaw ah tlawhnathli, tlawhnat nathli oen thaa zawlnathli aphun phun boeih 

awm.  

3. Bawipa Jesu lawng mami kah thawlhnathli te khawdawp avan ngaai tih, a lawngim roek dawng tlawh 

hoeihsakna te khawseh a van sai. 

4. Thawlh cathli la mami tah n’tlaw u (n’sa ding u nawh) tang tang, metihtiah mami tah dauben, muithla 

ben, thlanghing kah moeiboe ben oen lungbui ben hethli dawngah n’tlawh u dawng ni, tede 

khawdawp aka van ngaaikung oen Sibawi la ka awm Jesu lawng mami kah tlawhna boeihboeih te a 

hoeihsak thai.   

5. Mami kah Sibawi Bawipa lawng mami tengah awlpuila mami kah pum dawngah mueh la, mami kah 

muithla oen lungbui dawngah tlawh avan hoeihsak la awm.  

6. Bawipa lawng mami kah pum dawngah tlawh avan hoeihsak ah khawseh, avan hoeihsak nawh 

khawseh, Bawipa tah mami kah muithla oen lungbui kah a vangthal roek dawngah mami te hoeihsak 

hamla coekroek la awm poepa. 

7. Mami kah Sibawi Bawipa kah tlawh hoeihsakna tah dauben la nawh tih, muithla ben la awm. Bawipa 

tah mami kah muithla ben tlawhnathli aka hoeihsak kung la awm. 

E. Pawl lawng amah kah a huben a Bibina dawng kah a huhtawng a khancana lawng oengcathli kah Sibawi 

la Khrih te aka soeng a phu awmsakna hamla mami te avan bawmcem. 

1. 1Tim 4:20b dawngah Paul lawng “Taros Fim tah tlou tih Milet khaw ah ka cehtaak” tila a thui. 

2. Celtuih Paul lawng tetila a haaibeen thlaang pakhat te a hih a sa a dingna hamla a thangthui pe 

muehla a tlawhna dawngah a cehtaak. 

3. Pawl lawng Timote kah bungpui tlawhna dawng hoeikhangsakna hamla tlawhhoeihna muithla 

laksawng te thuekdakna khueh nawh (Celt 19:11-12), te zuengah a tlawh hoeihna hamla aka pouhlip 

(natural) alawngim te a sai hamla ni thaa a peek -1Tim 5:23. 

4. Paul lawng Timote tengah misur tui a zawlca hawna ham thaa a peek tih, Tros Fim te Milet khaw la 

a cehtaak sut. 

5. Paul lawng a mah kah bibi puihaihthli te thlanghing kah a lawngim dawngah caalla a khuituuk. 

6. Paul lawng ahimi te he a lawngim dawngah a khuituukna a kung a mawng tah patang a khang u 

vengah Paul oen a bibi puihaihthli lawng dauben muithla laksawng kah tharaana huiah awmna lakah, 

khuiben hingna kah mawtna huiah a awm u dawng ni. 

7. Lamhana pakhat tah hingna dawngah lungvatna la awm tih, a tloe pakhat tetah tharaana dawngah, 

poekrai noekna tharaa dawng kah muithla laksawng la awm. 

8. Paul kah a huhtawngna lawng aka saangkoek la tihin Khrih kah tlawhhoeihsakna he muithla oen 

lungbui hamla ni tite mami lawng n’huh u thaina hamla avan bawmcem hamla awm. 

9. Khrih tah oengcathli kah Sibawi, mami kah muithla, mami kah lungbui oen a lakvengah mami kah 

pum hamla khawseh tlawh aka hoeihsak kung la awm. 

10. Hekah huhdoenna he mami lawng n’hu u maikawinih Khrih khui ah n’uepna u vetih, Bawipa te mami 

kah Sibawi la n’huhtawng u poen ai.   

F. Mami kah Sibawi la Khrih lawng tlawh hoeihsak thaina aanaa a khueh. 

1. Bawipa kah tlawh hoeihsakna tah tharaana kawnglam bueng nawh tih, aana-khuehna oen haih aka 

awm a kawnglam la khaw awm. 

2. Bawipa lawng mami te tlawh hoeihsakna hamla dairek la mami te tek ham ngoe nawh. 

3. Bawipa lawng awl a thui ham bueng a ngoe tih, Amah kaha ana-khuehna lawng mami te tlawh 

hoeihsakna hamla Bawipa awl oen ah haih va law – Math 8:8.  

4. Mami kah Sibawi lawng Bawipa kah saithaina aana oenah mami te tlawh avan hoeihsak. 

III. Matthai cabu oen Awlphawng caciim dawngah Khrih he zu loukung la avan phawng – Math 9:15. 

Awlph 19:7-9. 

A. Jesu Mathai 25:1 he zu loukung la Bawipa Jesu tukai la koekthoek avan thui awl la awm. 

1. He athan lawng ah Bawipa tah zu loukung la, lungna ham koei, ngaih ham koei thlanghing la valaw 

koep ai tite avan phawng. 

2. Baibul caciim lawng Khrih tah vasa hula te dang hamla Pathen a tuengna la awm tite avan phawng. 

3. Tedawngah Khrih kah a paihuen tah zu loukung kah paihuen la awm. 

4. Zu loukung la Bawipa tah mami n’awmngaihna hamla lungna ham koei thlanghing la awm. 

B. Awlphawng 19:7-9 dawngah Khrih te zu loukung la avan phawng 

1. Hekah athanthli lawng Bawipa Jesu tah zu loukung tuuca la awm tite avan phawng. 

2. Khrih tah tuuca la khaw, zu loukung la khaw tuengsak la awm.  

3. Khrih tah zu loukung ni. 

4. John awlthangtheen cabu dawngah Khrih tah thawlhna aka phueih kung tuuca la khaw, vasa hula 

dang hamla aka law zu loukung la khaw phawng la awm. 

5. Tuuca tah tlangna hamla awm tih, zu loukung tah zuluui kuttuukna hamla ni. 

6. Tlangna he Pathen tuuca la Khrih rang oen bibi boeihsak la awm tih, zu luui kuttuukna tah aka law 

ham koei zu loukung la ka awm Khrih lawng Amah kah vasa hula te a dang coengah va thoeng ai.   

7. Zu loukung Khrih lawng zuluui kuttuuk poei a khueh poen ai, mami kah paihuen tah vasa hula 

paihuen la awm. 

8. Mami tah diklai sawah n’awm u tih Bawipa oen huumhih hamla vasahula la awm ham n’roekba 

oepsoeh u, Bawipa tah vaan dawtthum ah awm tih mami oen huumhih hamla zu loukung la a law 

ham roekba oepsoeh la awm. 

9. Bawipa tah zu loukung la va law tih, mami tah vasa hula la n’cet u – Mathai 25:1. 



Message Three 

Jesu – Pathen lawng Apeek Sengpahrang-Thlawnkung kah Aming  

oen  

Imanuel - Thlaangthli lawng Akhue Sengpahrang-Thlawnkung kah Aming 

Caciim teeham: Matt, 1:21, 23; 18:20; 28:20 

I. “Capa a cuun vetih, a thlaangthli te thawlhnathli khui kalawng a thlawn hamla a awm dawngah, a 

ming ah Jesu tila na sak ai” – Matt,1:21. 

A. Jesu ti hetah Jehova thlawnkung nawhatah Jehova kah thlawnna tila aka thuingaih Hebrai a ming Joshua 

oen aka vai Grik ming la awm. Jesu tah mami kah thlawnkung oen mami kah thlawnna la aka awm Jehova 

la awm – 10:12-13, 5:10; cf, Fil,1:19. 

B. Jesu aming khui ah Jehova tila aming thum tih, tetah “Kai tah Kai la ka awm” tila athuingaih tih, Jehova 

tah mah poek aka awm, aka awmpoe dungzan Bawipa, aka khum tue ah aka awm, mikhuh tue ah aka 

awm, aka law ham tue ah aka awmpoe ham Bawipa te thuinuet nala awm – Exo,3:14; Awl,1:4. 

1. Jehova tah aka awm Bawipa oen Bawipa amah coeng kah atloe n’tu khatca khaw aka hangdang nawh 

Bawipa la awm. “Bawipa aka awmpoe tina” oen mami tah “aka awm nawh” ti tangna ham mami kah 

oengna muithla te n’thuekdang ham ni. Bawipa tah soeprep dawngah aka awm duen Bawipa, rawl 

aka awm nawh Bawipa la awm tih mami tah n’tu khaw n’tu moe nih – Heb,11:6. 

2. Kai la aka awm Bawia tah soeprep aka thum Bawipa, atheenben thaihu oen Bawipa kah thlaangthli 

ngoengaihna boeih kah asoengna la awm – Jhn,6:35, 8:12, 10:14, 11:25, 14:6. 

3. Mami oengcathli dawngah tasik deng la aka awm chek lethmat pakhat awm tih, te chek lethmat 

sawah azawlzet telna huen ah ahoeng la awmna oen mami ngoengaihna soeprep te n’thuithai nala 

awm. Jesu tah angna, hingna, tharaana, cuihna, ciimna nawhatah doengna tetila mami kah ngoengaih 

nala awm. Mami lawng ngoengaihnathli boeih te Jesu kah a ming dawngah n’huh thai poen.     

C. Jesu tah mami kah Joshua, duuemna khuila aka maawtkung la awm, te duuemna tah mami ham laitheen 

la aka awm Bawipa amah la awm – Heb,4:8; Matt,11:28-29. 

D. Bawipa kah a ming, a thlaanghing tah soeprep aka thum aka thooek u Muithla la awm – Laa,1:3; 

Exo,30:23-30; Fil,1:19. 

E. Jesu kah a ming tah ming boeih boeih lak ah mingtheen la awm – 2:9-10. 

1. Jesu kah a ming tah mami lawng te a ming khuiah n'tangna ham ni - Jhn,1:12. 

2. Jesu kah a ming tah mami lawng te a ming khuiah baptisma huh ham ni – Cel,8:16, 19:5. 

3. Jesu kah a ming tah mami hamla thlawn dang ham ni – 4:12.  

4. Jesu kah a ming tah mami hamla tlawh hoeih sakna la awm – 3:6; 4:10. 

5. Jesu kah a ming tah mami hamla silhciim ham, ciimcaih la awm ham oen doengna benla phasak nala 

awm – 1Kor,6:11. 

6. Jesu kah a ming tah mami lawng khue hamla ni – Rom,10:13; 1Kor,1:2; Cel,9:14; Gen,4:26. 

7. Muithla tah mami lawng huem ham vanben zilh la awm. Bawipa kah a ming te khue hamla mami kah 

muithla thuekdangna rangoen, Muithla te n’huemna la awm tih tetih n’huemna rangoen Muithla te 

n’dang u – Jhn,20:22; Gal,3:2; 1Thes,5;17; Lung,3:55-56; Hymns,147 (E,255). 

F. Bawipa kah a ming khuena kah mengteng natah – 

1. Thlawnna dang ham -Rom,10:13. 

2. Khawdeng mingna, araina, kawthena oen lungnat zaaknathli kalawng thlawn ham -Saam,18:6, 118:5, 

86:7, 50:15, 81:7, 116:3-4. 

3. Bawipa kah areenna te thum haih ham – 86:5. 

4. Bawipa kah thlawnna te thum haih ham – 116:2, 4, 13, 17. 

5. Muithla te dang ham – Cel,2:17, 21. 

6. Ngaikhuekna hamla muithlaben tui te aawk ham oen muithlaben caak-aawk caak ham – Isa,55:1-2, 

6. 

7. Bawipa kah abawinathli te awmngaih ham – Rom,10:12; 1Korm12:3b; Deut,4:7; Saam,145:18. 

8. Mah oen n’mah bawnghawrh u ham – Isa,64:7. 



9. Jesu kah a ming tah mami lawng te a ming khuiah n’thangthui ham ni – Jhn,14:13, 15:16. 16:24. 

10. Jesu kah a ming tah mami lawng te a ming khuiah n’tuun u haih ham ni – Matt,18:20. 

11. Jesu kah a ming tah mami lawng sungraithli te n’hek ham ni – Cel,16:18. 

12. Jesu kah a ming tah mami lawng te a ming dawngah thin awmna oen n’phawng u ham ni – 9:27. 

G. Setan lawng Jesu kah a ming te a thina. 

1. Setan lawng Jesu kah a ming te tuk ham thlaangthli te ahaw paina - cf, Cel,26:9. 

2. Bawkna phung thlaangthli lawng Jesu kah a ming te a tuk tih, oengcathli lawng te a ming te 

thuiphawngna nawhatah cangsakna asai nawh hamla akhang pe u – 4:17-18; 5:40. 

3. Celtuihthli lawng thekhana atawng u vengah, Jesu kah a ming dawngah zahpawhna he tuueng tila 

apoek dawngah awmngaih u – 5:41, 15:26. 

H. Bawipa Jesu lawng Philadelphia khaw kah taacathli te athangpawm, metitiah tethli lawng Bawipa kah a 

ming te ahooet u nawh dawngah ni – Awl,3:8. 

1. Dangkoep la aka awm thlangboel lawng Bawipa Jesu Khrih kah ming coengah atloe mingthli boeih 

boeih te ahooet u tih, Bawipa oen apum boeih la tuhpha u. 

2. Bawipa a ming coeng kah atloe ming pakhat khat te khuenna rangoen thlangboel ming buenna tah 

muithlaben huta-tawngpa thawlhsai nala awm. Khrih oen awlkam tih, akaciim hula cuuem la aka 

awm thlangboel ah a va ming kah atloe a ming tloe awm ham nawh ni. 

II. “Hula cuuem lawng camoe asaawng vetih capa acuun ai, ahih te Imanuel tila ming asak u ai’ tila tina 

ni (Imanuel thuingaihna tah, mami oen aka awm haih Pathen tila thuingaihna ni)” – Matt,1:23. 

A. Jesu tihe tah Pathen rangoen peek la aka awm sengpahrang-thlawnkung kah a ming la awm tih, Imanuel 

ti hetah thlaangthli lawng akhue sengpahrang-thlawnkung kah a ming la awm -athan,23. 

B. Matthai cabu he Imanuel aka ti mami oen aka awm haih ham thlaanghing la aka cooeng Pathen oen aka 

tuhkai cabu la awm – athan, 21-23. 

C. Imanuel tah soeprep aka thum la awm – Fil,1:19. 

1. Bawipa he lamha la mami kah thlawnkung (Luk,2:11), te coengah mami kah tlangkung (Jhn,1:29; 

Rom,3:24), te coeng balah mami kah hingna aka pekung (1Kor,15:45b) la awm tih soeprep aka thum, 

khuiben ah aka awmpoe Muithla la awm (Jhn,14:16; Rom,8:9-11). 

2. Atang tangah, awlkhueh thai pumboeih ah athum natah Imanuel (Matt,1:23, 18:20, 28:20; Awl,21:3) 

la awm tih, Khrih kah pumbeekthli la aka awm Khrih dawngah oengcathli boeih tah he akalen 

Imanuel la aka awm aka cuut u Khrih kah avangthal la awm u (1Kor,12:12; Kol,3:10-11). 

D. Atak la Imanuel tah mami kah muithla ah aka soepbir thumkhat Pathen kah mikhai la aka awm soengna 

kah Muithla la awm. Bawipa kah mikhai tah hinat coeng hinat bueng nawh tih atue pakhat coeng pakhat 

mami kah muithla ah mami oen awm haih poepa – Jhn,1:14, 14:16-20; 1Kor,15:45b; 2Tim,4:22. 

1. Bawipa tah mami kah tuunnathli dawngah mami oen awm haih - Matt, 18:20. 

2. Bawipa tah mami oen khawhin rooek ah awm haih poepa – 28:20. 

3. Bawipa tah mami kah muithla oen awm haih – 2Tim,4:22. 

a. Tihin mami kah muithla tah Imanuel kah diklai la awm - Isa,8:7-8. 

b. Pathen tah mami oen a awm haih dawngah, raal lawng Imanuel kah diklai te meveng ahkhaw 

rawt thai ma nawh - athan,10; cf, 1Jhn,5:4; Jhn,3:6.  

4. Mami tah Bawipa kah awlciim te cangpui ham haih n’tun u vengah thumkhat Pathen kah mikhai te 

n’awmngaih u thai – Matt,18:20, 28:20; Saam,119:30; Cel,6:4. 

5. Mami tah thumkhat Pathen kah mikhai la aka awm Muithla kalawng patoeng lungvatna oen 

ngaimawngna te n’awmngaih u – Gal,6:18; Cel,9:31. 

6. Muithla kah maawtna oen sausi painathli tah Bawipa kah mikhai la awm– Rom,8:14, 16. 

7. Mami tah Muithla la aka awm Bawipa kah mikhai kalawng patoeng thumkhat Pathen kah rekraana 

te n’awmngaih u – 2Kor,13:14. 

E. Imanuel la aka awm Khrih oen hing haih ham, mami lawng Bawipa kah Pathenben mikhuh dawngah 

awmpoe ham angoe, te mikhuhna tah thumkhat Pathen kah soepbirna la aka awm hing pekung Muithla 

la awm – Gal,5:25. 

1. Khrih oen hing haih ham, mami tah n’mami ngaih rangoen nawh tih mami dawng Khrih hing sak ham 

oen khawseh, Imanuel la mami oen aka awm haih te hingpuina rangoen khawseh n’hing u toeng 

toeng huen. Thumkhat Pathen lawng Bawipa amah te mami kah cooengna khuiah rekraa ham la 

amengtengna te mami kah dauben kalawng soep sak thai nawh. Te dawngah mami oen Bawipa a 

awm haihna tah khuiben la awm ham ni – 2:20. 

2. Imanuel he mami kah hingna oen athlaanghing la awm tih, mami tah Bawipa kah pumbeek la n’awm 

tih, Bawipa oen haih athlaanghing pakhat bueng la n’hing u dawngah ni. Mami kah taana he Imanuel, 

Jesu kah mikhai sawah ni a awm. 

3. Mami dawngah Bawipa kah mikhai awm mai kawi nih, mami ah cuihna, huhmingna, oepsoeh mingna 

oen bisainathli oen tuhkai la khuiben mingciimna awm. Bawipa kah mikhai tah mami hamla soeprep 

la awm – 2Kor,2:10, 4:6-7; Gal,5:25; Gen,5:22-24; Heb,11:5-6. 

F. Mami tah soeprep boeih aka thum Khrih te laitheen kah asoengna la kunna, huhdangna oen awmngaihna 

awm atah, teangthli te Bawipa kah mikhai rangoen bi n’sai u ham ni. Bawipa lawng Mousi nala, “Kai kah 

mikhai tah nang oen haih cet tih nang te duemna kan peek ai” tila awlkamna apeek (Exo,33:14). Pathen 

kah mikhai he Bawipa kah lawngpui, Bawipa kah thlaangthli azingzawi ham lawngpui te aka nueh 

“lawngpui nueh (mipung)” la awm. 

1. Pathen kah sakna hamla Khrih te soeprep aka thum diklai la betooet la ameek dang ham atah, Pathen 

kah mikhai tah akawnglam soeprep hamla dankoei la aka awm alawngim te n’phoiehkhak u ham ni. 

Mami meang thaihu n’sai u khawseh, mami dawngah Pathen kah mikhai awm oen awmnawh te 

awlpui la khueh ham ni. Mami dawngah Pathen mikhai awm kawi nih, mami dawng soeprep te awm. 

Tede mami tah Pathen kah mikhai te n’sung kawi nih, soeprep boeih te n’sungna la awm – Matt,1:23; 

2Tim,4:22; Gal,8:18; Saam,27:4, 8, 51:11. 

2. Bawipa kah mikhai, Bawipa kah cuuep nuihna tah tungep la aka awm alawngim la awm. Mami tah 

pahoei ah, atak la aka awm Bawipa kah mikhai rangoen khoemdoenna, uktemna, tungepna oen 

lawngpui nueh la awm ham n’cang u ham ni – Saam,27:8, 80:3, 7, 17-19. 

3. Aka hamkhuek hingna kah aka uktem muisam kah azuengtheng nala, Josep tah Bawipa kah mikhai 

te a awmngaih tih te mikhai oen haih Bawipa kah saithai aana, a bawina oen zoutheennathli te 

awmngaih nala awm – Gen,39:2-5; Cel,7:9. 

4. Mousi tah Pathen thinkaw oen broe la zoei tih Pathen kah thinkaw angla aka awm thlaanghing pakhat 

la awm. Te dawngah, ahih ah Pathen kah mikhai tah aka betooet alantang toe la awm – Exo, 33:11. 

5. Celtuih Paul tah Khrih kah mikhai ah Bawipa kah mik ah athlaanghing pum boeih te aka tueng sak 

nuehna angla khaw aka sa thlaang pakhat la awm – 2Kor,2:10. 

6. “Ka camoe vengah, ka taa thai hamla, ka naa hamla, ka ciim ham oen muithlaben awm hamla lawngim 

broe nawh la ka nacang. Tede, te lawngim tah khat khaw aphu awm nawh … Bawipa kah mikhai 

coeng kah atloe tu khatca khaw aphu awm nawh. Mami oen haih Bawipa awmna he soeprep la awm” 

(Joshua cabu te hingna la ruihimna, cahaai 48). 

III. Awlkhueh thai apum boeih he Imanuel la awm tih, tahe ah mami tah van thai oen dilai thai ah 

dungzan toela Jerusalem khaw thai ah aka soepbir ham hekah aka len Imanuel kah avangthal la 

n’awm u. Awlkhueh thai cabu he Pathen-thlaang pakhat oen tawng la awm, ahih tetah “mami oen aka 

awm haih Pathen” la awm tih akalen Pathen-thlaang pakhat, Jerusalem khawthai rangoen aboet sak, 

tetah “Jehova tah awm” – Matt,1:23; 1Kor,6:17; Cel,9:4; 1tim,3:15-16; Awl,21:3, 22; Izek,48:35. 



Message Four  

Patoeng Toeng Akapoeng Thumkhat Pathen kah Alungkir Khrih  

Caciim teeham: Matt, 28:19: 1Kor,3:17; 13:14  

I. Pathenben thumkhat Pathen cooengna kah acaihkoek phawngna tah Matthai 28:19 la awm. “Te 

dawngah nangmi cet lang tah namtawm thlaangthli te ka hubaang la awm sak, Pa, Capa, Ciimuithla 

kah ming khuiah Baptisma van pe u.” 

A. Aming khuiah tihe athlaanghing te thuinuet la awm. 

1. Baptismana he Pa, Capa oen Ciimuithla kah aming, athlaanghing khuiah, patoeng toeng akapoeng 

thumkhat Pathen oen haih hingnaben thooekna khuiah baptisma nala awm. 

2. 28:19 kah akhui ah ati awl he Rom,6:3, Gal,3:27 oen 1Kor,12:13 thli angla thooekna te thuinuet la 

awm. 

3. Thlaangthli te thumkhat Pathen ming khuiah baptisma peekna tah tethli te Bawipa oen muithlaben, 

awlhuepben thooekna khuiah baptisma peekna la awm. 

4. Matthai 28:19 ah Pathenben thumkhat Pathen hamla ming pakhat bueng ni aka awm. 

a. Ming tah Pathenben cooengna kah thooekna la awm tih, Bawipa kah athlaanghing oen vai ahih. 

b. Oengcathli te thumkhat Pathen kah ming khuiah baptisma peekna tah tethli te thumkhat Pathen 

cooengna apum boeih khuiah nuemzip nala awm. 

B. Pathen tah pakhat dawngah – pathum la awm – 2Kor,13:14. 

1. Matthai 28:19 ah Pathen lawng thumkhat Pathen - Pa, Capa oen Ciimuithla te thui la awm. 

2. He hue ah Bawipa lawng Pa, Capa oen Ciimuithla kah ming te athui vengah ming he acuek calling 

dawngah pakhat la ni a awm. 

3. Hetah Pa, Capa oen Muithla he pathum lawde catah, ming he pakhat bueng ni tite thuingaih la awm. 

4. Pathum hamla ming pakhat bueng hetah awlhuep tang tang la awm tih, Pathen he pakhat-dawngah-

pathum cooengna te thui la awm. 

5. He ming dawngah pathum – Pa, Capa oen Ciimuithla te thuum. 

6. Pathen he rawl aka awm nawh pakhat bueng de catah, athlaanghing pathum – Pa, Capa oen Muithla 

la awm. 

II. Khrih dawngah oengcathli la mami tah patoeng toeng aka poeng thumkhat Pathen khuiah baptisma 

n’dang u poen. 

A. Matthai 28:19 kah awlpeekna tah Bawipa Jesu lawng thawhkoepna khui ah akun coengah peek la awm, 

tetah thumkhat Pathen kah lawngzaw patoeng toeng soepbir nala awm. 

B. Thumkhat Pathen tah thlaanghing cooengna oen tawng tih, thlaanghing hingna oen thinglamtah 

aduekna thum tih, thawhkoepna rangoen aka soepbir lawngzaw patoeng toeng te poeng la awm. 

C. Thawhkoepna dawngah thumkhat Pathen kah pumtueng la aka awm Khrih he hing pekung Muithla la va 

cooeng – 1Kor,15:45; 2Kor,3:17. 

D. He Muithla tah oengcathli te Pathenben thumkhat Pathen cooengna khuiah batisma peekna hamla 

thumkhat Pathen kah soepbirna la awm. 

E. Thumkhat Pathen kah athlaanghing khuiah baptisma huhna tah patoeng toeng aka poeng thumkhat 

Pathen kah aboetkoek soepbir nala aka awm soeprep aka thum, aka soepbir Muithla khuiah baptisma 

huhna la awm. 

1. Hetah Pa kah abawinathli khuiah, Capa kah abawinathli khuiah, Muithla kah abawinathli khuiah 

baptisma huhna la awm. 

2. Baptisma aka huthli la mami tah tahe ah thumkhat Pathen oen akahing thooekna dawngah n’awm u 

poen, te dawngah Pa dawng aka awm boeih, Capa dawng aka awm boeih oen Muithla dawng aka 

awm boeih tah mami kah koe la awm.  

F. Thumkhat Pathen kah Ming khuiah baptisma huhna tah Bawipa oen haih ahuepnaben thooekna khuiah, 

Pathen la aka awm boeih te mami kah cooengna khuiah dangnaben la avan khuehna la awm. 

III. Khrih tah patoeng toeng aka poeng thumkhat Pathen kah alungkir la awm – 2Kor,13:14. 

A. Patoeng toeng poengna tah thumkhat Pathen lawng ana poeng awlpui cadoelhthli te thuinuet nala awm. 

1. Thlaanghing cooengna awm thlan vengah Pathen tah patoeng toeng poengna awmthlan huen, 

Pathenben cooengna bueng awm tih, thlaanghing cooengna awm nawh, tede thlaanghing cooengna, 

thlaanghing hingna, thinglam tah duekna, thawhkoepna oen van luinathli kalawng patoeng 

thumkhat Pathen tah patoeng toeng apoeng tih soepbir la awm. 

2. Awlphawng cabu dawngah thumkhat Pathen he Pathen cooengna, thlaanghing cooengna, 

thlaanghing hingna, soeprep aka thum duekna, tha akaraa thawhkoepna, pueh aka sang vanluinathli 

oen haih patoeng toeng apoeng tih aka soepbir thumkhat Pathen la awm – 1:4-5. 

B. Patoeng toeng aka poeng thumkhat Pathen he te Muithla la awm – 22:17a; Jhn,7:39. 

1. Te Muithla tah Pathen kah Muithla amoiboethli kah acooengnathli boeih kah aka cuut thaitak la awm 

– Matt,3:16; 10:20; Luk,1:35; 4;18; Rom,8:9; Gal,4:6. 

2. Patoeng toeng apoeng tih aka soepbir thumkhat Pathen kah asoepbir nala te Muithla tah Pathen kah 

awlkhueh thai kamthlahna kah zoutheen nala awm – 3:14. 

C. Awlphawng cabu kah thumkhat Pathen he aka sa, sak la aka awm Pathen la awm – 21:18-19a, 21.  

1. Cabu ciim he Jerusalem khawpui thai ah soepbir, tetah acuekca ah ka awm Pathen la awm – Gen,1:1; 

Awl,21:10. 

a. Rawl aka awm nawh thumkhat Pathen he aboetna ah Bawipa kah dungzan tuengna ham khawpui 

toe la boukau hang. 

b. Bawipa kamthlahna dawngah Pathen he Jerusalem khawthai la va coeng – athan,10. 

c. Jerusalem khawthai ah thumkhat tah lawng Bawipa kah atuek, atlang thlaangthli khuiah khuen 

la awm – athan,18-19a; 21a. 

2. Jerusalem khawthai la aka coeng Pathen tah aka sa, sak la aka awm Pathen la awm – 2Sam,7:12, 14a; 

Matt,16:18; Efe,3:17. 

a. Patoeng toeng apoeng tih aka soepbir thumkhat Pathen he akungmawng, cooengna oen arilh la 

Bawipa amah te mami kah cooengna khuiah sakna rangoen thlangboel te sak la awm – athan,17. 

b. Pathen he Khrih dawngah Bawipa amah te mami kah cooengna khuiah sak ham, mami te Bawipa 

kah cooengna khuiah sak hamla aka awm Bawipa kah kawngaih te soep sak la awm. Aboetna ah 

he sakna kah athai tak tah Jerusalem khawthai la awm poen ai – Awl,21:2, 10. 

D. Awlphawng cabu dawngah Pathenben rekraana hamla Pathenben thumkhat Pathen cooengna kah aka 

soepbir awngna te n’huh u – 22:1-2; 7:17a; 21:6b; Jhn,4:14. 

1. Pathenben rekraana tah Pathen lawng Bawipa amah te atuek thlaangthli oen atlang thlaangthli 

khuiah tethli kah hingna, hing bawmcemna oen soeprep boeih la sangthil la awmna te ni – 

2Kor,13:14. 

2. Pathenben rekraana dawngah Pa tah tuibaap la awm tih, Capa tah tui phuet la awm coengah, Muithla 

tah laawngna la awm. 



Message Five 

Mami Tengah Duemna Aka Pekung Khrih 

Caciim teeham: Gens 1:26, 31 – 2:2; Math 11:28-30; Exod 31:12-17 

I. “Thalrit aka phuihthli oen patang aka khangthli boeih, ka tengah law u lah. Duemna kan pe ai. Kai 

kah phuih he phuih u lang tah ka tengah van cang u lah. Kai tah kawdawna oen dungvoengna la ka 

awm. Nangmi kah nalungbuithli lawng duemna a dang ai. Metihtiah, ka phuih nep tih ka thalrit zaang 

a tina” - Math 11:28-30. 

A. He huenah patang khang rui oen bibina tihe tah aana-awl oen bawkna ben kah vaiham koeithli oen aka 

tuhkai awlpeekthli te khoemdoen hamla patang ruila thahuer bibi saina bueng muehla, meang bibina 

dawng khawseh taana ham thahoeng ruila bibina tekhawseh a thuinuet. Te dawngah thahoeng ruila bi 

aka bi meang thlaang khawseh thlarit phuih la awm poepa. 

B. Bawipa lawng Pa te a koehbawkna, Pa kah a lawngim a ming tih dawklawhna oen Pathen kamthlahna a 

phawng nathli te a sai boeih coeng ah (athan 25-27), Bawipa lawng he ang thlaang he duuemsakna hamla 

Amah teng la law ham a khue. 

C. Duemna tihe tah thahoeng ruila bibina oen aana-awl nawhatah bawkna phuung huiah ka awm nawhatah 

bibina nawhatah bibihutna pakhat khat dawng kalawng loeihdemsakna bueng muehla aka soep 

ngaimawngna oen aka betoet ngaikhuekna tekhawseh thuinuet la awm. 

D. Bawipa kah hawphuih te phuihna tihe tah Pa kah a kawngaihna n’khuenna te ni. Hetah aana-awl 

nawhatah bawkna phuung kah thaihu pakhat khat rangoen a ri a mawng khuehna nawhatah tungepna 

nawhatah bibina pakhat khat rangoen tamna la awmsakna mueh la, Pa kawngaihna rangoen khaangthil 

khoep la awm. 

E. Bawipa tah teang hingna oenah hing tih, Pa kawngaihna coeng kalawng atloe meang thaihu khawseh 

khuituuk nawh. Bawipa lawng amah oen mah te Pa kawngaihna dawngah a pumboeih la dawk a lawh 

(Math 26:39, 42). Te dawngah, Bawipa lawng mami tengah Amah tengla cang hamla awl avan thui. 

1. Oengcathli lawng Bawipa kah hawphuih la ka awm Pathen kawngaihna te phuihna rangoen amami 

kah muithla khuiah Bawipa te a oet u tih, Bawipa kah daankoei ningla Pathen kamthlana ham 

thahoeng ruila bi a bi u – 11:29a. 1Pet 2:21. 

2. A hing khuipuer ah Pa tengla dawklawhna oen awl-ngaina aka khueh Bawipa lawng mami tengah 

dawklawhna oen awlngaina aka khueh Amah kah ahingna te m’peek poen – Filip 2:5-11. Heb 5:7-9. 

3. Khrih tah lamha cuek Pathen-thlaang la awm tih, mami tah Pathen-thlaangthli zahawh la n’awm u. 

Mami lawng Pathen tengla Bawipa kah a pumboeih dawklawhna oen Pathen te Bawipa kah a boetna 

toe a ngaikhueknathli te Bawipa teng kalawng n’cang u ham ni. 

4. Pathen lawng Bawipa Jesu teng kalawngah patoeng mami khuiah bi a bi, hetah Bawipa haaiah ngaih-

khueksakna ham a theenna tah mami lawng Bawipa kawngaihna te n’saithaina hamla ni (13:20-21). 

Pathen lawng Amah kah aka theen a ngaikhuekna hamla, a ngaihna hamkhaw, bibina hamkhaw mami 

khuiah tlaihvawngna bibi a bi (Filip 2:13). 

F. Kawdawna nawhatah neemna tihe tah tukna te thung koep nawhna te athuingaihna tih, dungvoengna 

tihe tah mah oen mah m’pawmsaang nawhna te a thuingaihna. Tukna boeihboeih te a tawng khui roek 

veng Bawipa tah a kawdaw tih, hooetna boeihboeih te a ueh roek vengah Bawipa tah a thinkaw khuiah 

dungvoeng la awm. 

G. Bawipa lawng Pa kawngaihna dawngah Amah oen mah a pumboeih la dawk a lawh tih, Amah ham 

khatkhat sai ngaihna nawhatah Amah ham pakhatkhat dang hamla mengtengna khueh nawh. 

Tedawngah meang paihuen dawng khawseh Bawipa lawng thinkaw khuiah duemna a khueh. Bawipa 

lawng Pa kawngaihna te a pumboeih ngaikhuekna a khueh.  

H. Bawipa kah hawphuih te phuihna rangoen khawseh, Amah teng kalawng cangna rangoen khawseh mami 

lawng n’dang u duemna tah mami kah lungbuithli ham la ni. Tetah khuiben duemna la awm. Tetah 

cooengna dawngah dauben mailai la ka awm thaihu nawh ni. 



I. Mami lawng Bawipa kah daankoei ningla Amah tengah n’cang u, mami kah pumsa hingna rangoen 

muehla thawhkoepna dawng mami kah hingna la ka awm Amah rangoen n’cangna te ni – Efesa 4:20-21. 

1Pet 2:21. 

J. Bawipa kah hawphuih tah Pa kah a kawngaihna la awm tih, Bawipa kah thalrit tetah Pa kawngaih saina 

bibi te ni. Teang thalrit tetah a phueih nep tih khaaruet nawh, zaang tih aritna awm nawh. 

K. Aphueih nep ti Kriik awllung he “hawna hamla thuem” tila thuingaihna awm. Te dawngah theenna, n’lung 

na thaina, a phueih nepna, ngaih ham koei aka theen tila a thuingaih nani – niingna, arai khitna, thlaang 

reen nawhna, khaaruet nathli oen thunkha u. 

L. Mami lawng Bawipa kah hawphuih (Pa kawngaih) te n’phueih coengah Bawipa tengla n’cang kawinih, 

mami kah thinkawthli lawng duemna a khueh ai. Pathen kah a kamthlanna oen aka tuhkai hawphuih tah 

hetila awm. Pathen kamthlahna dawngah thaihu soeprep boeih tah thalrit la awm nawh, tetah 

awmngaihna ni. 

II. Pathen a awmna huen sakna oen tuhkai la aka santhlang awl uupna te coengah, Exod 31:12-17 

dawngah Sabbath khawhin te khoemdoen ham awlpeekna te koep koep avan thui. Kolose 2:16-17 

angla, Khrih tah Sabbath hin duemna kah a soengna la awm. Bawipa tah mami kah soepbirna, 

duemna, roepna oen a pumboeih ngaikhuekna la awm – Heb 4:7-9. Isai 30:15a. 

A. Himbaai im sakna bibi hamla awlpeekna a awm coeng ah Sabbath hin oen tuhkai la a thuina hetah 

Bawipa lawng im aka sakungthli oen bibi aka bikungthli lawng Bawipa ham bi a bi u vengah Bawipa 

oenah haih metila a duem naai tite a cang u ham la awm tite avan thuinuet. 

B. Mami lawng Bawipa hamla metila m’bi u ai ti bueng te n’ming u tih, Bawipa oen metila n’duuem u naai 

tite n’ming u nawh kawinih, Pathen ben kah akungmawng tlapna oen aka thunkha u bibina la ni a awm 

khueng ai. 

1. Pathen tah hinsarihna khawhin vengah te duem, tu dawngah tikawinih Bawipa lawng a bibina a 

coeng tih a kaw a tluepsak poen dawng ni. Pathen bawilen na lawng a tuengna awm, metihtiah 

thlanghing khuiah Bawipa kah a muisam awm tih, raalpa Seitan naamna (taana) ham Bawipa kah 

aana-khuehna te thuekdakna ava awm ham poen dawng ni. Thlaang lawng Pathen a tuengsak tih 

Pathen kah a raalpa oen hoeitlang la a awm khuipuer vengah, Pathen tah a ngaikhuekna oenah te 

duem – Gens 1:26, 31-2:2. 

2. A huben latah a hinsarihna khawhin he Sabbath hin tila a poekkhuep u (Exo 20:8-11). Pathen kah 

khawhin hinsarihna hetah thlaang hamla lamha cuek khawhin la awm. 

3. Pathen lawng thlaang kah a awmngaihna hamla thaihu soeprep boeih te oepsoeh la a roek a ba. 

Thlaang lawng suen la a awm coeng kalawng ah, Pathen kah bibina dawngah bawngzawng haih la 

awm nawh. Ahih tah Pathen kah a duemna khuiah va kuun.  

4. Thlaang he lamha cuek la bibina ham suen la awm nawh tih, Pathen oenah haih ngaihkhuek ham oen 

a duem ham ni suen la a awm. Sabbath hin hetah thlaang hamla sai pe la awm tih, thlaang he Sabbath 

hin hamla nawh ni – Mark 2:27. 

C. Exod 31:17 lawng “Metihtiah Jehova lawng vaandawng oen diklai he khaw hinruk khui puer a suen coeng 

ah a hinsarihna dawng atah duem tih, tha a lawh” tila a thui.  

1. Sabbath khawhin hetah Pathen a duemna bueng mueh la Bawipa hamla thalawhna la khaw awm. 

2. Pathen tah Amah kah suenna bibi te aboeih coeng ah duem. Bawipa lawng a thaihu saithli sawah, 

vaan-dawngthli, diklai oen aka hing aka tatvuet thaihuthli boeih, awlpui la thlaang te a bueh tih “broe 

nawh theen” tila a thui – Gens 1:31. 

3. Pathen lawng thlaang oenah haih tha a lawh. Pathen lawng thlaang he Amah muisam dawngah 

muithla oenah haih suen la awm, teah ni thlaang lawng Bawipa oenah haih a pawlneng thai ai. Te 

dawngah thlaang he Pathen kah thalawhna la awm – athan 26, 2:7. Thuinuet John 4:31-34. 

4. Pathen tah thlaang cadiil he suen la a awm thlan vengah “cadawng thlaanghoeng” la awm (thuinuet 

Gens 2:18-22). Thlaang he Bawipa kah a zu la awm sakna hamla Bawipa te a dou ham, a lungna ham, 

Bawipa oen saangthil la awm ham oen Bawipa te tuengsak hamla angaihna a khueh (2Kor 11:2. Efesa 

5:25). Aka law ham dungzaan tue vengah Pathen tengah a zu, Jerusalem khawpui thai awm vetih tete 

Tuuca kah a zu tila a khue (Awlp 21:9-10). 



5. Thlaanghing he Pathen te tuihalhna aka dipsak, a ngai aka khueksak, tha alawhna ham aawk hamkoei 

angla awm. Pathen lawng Amah kah a bibi te a boetsak coeng kalawng a duempek vengah, thlaang 

tah Bawipa kah a puipaw la Bawipa khuiah awm. 

6. Pathen hamla tah hinsarihna khawhin tihe duemna oen thaalawhna khawhin la awm. Tede, Pathen 

kah a puipaw la ka awm thlaang hamla tah duemna oen thalawhna khawhin he lamha cuek khawhin 

la awm. Thlaang hamla lamha cuek khawhin he awmngaihna khawhin ni. 

D. Mami khuiah awmngaihna a awm thlan toe ah Pathen lawng mami te bibi n’saisak nawhna hetah Pathen 

ben kah a kungmawng pakhat la awm. Bawipa oenah haih, Bawipa te a pumboeih la n’awmngaih u coeng 

kalawng, mami lawng Bawipa oen thikat la bi m’bi u thai poen. 

1. Mami lawng Pathen oenah haih metila ka awmngaih naai, Pathen Amah roeroe te metila ka awm 

ngaihna ai, Pathen oen metila saangthil la ka awm ai tite n’ming u nawh kawinih, Bawipa oen metila 

bi m’bi haih vetih, Amah kah Pathen ben bibina dawngah Amah oen metila pumkhat sakhat la 

n’awmna ai tite m’ming u nawh mue. Pathen lawng amah kah bibina dawngah boeih tangte poen la 

aka awm thaihu te thlaang lawng a awmngaihna la awm. 

2. Penticos hin vengah hubangthli tah Muithla oen saangthil la awm u, helawng ahimi tah Bawipa kah 

a awmngaihna oenah saangthil la awm u tite a thuingaih na. Ahimi tah Muithla oenah saang thilla a 

awm u dawngah, thlaangtloethli lawng ahimi he misurtui oenah ruui u tila a poek u – Celt 2:4, 12-13. 

3. Atangtang atah, ahimi tah vaandawng ben misur tui kah awmngaihna oen a bee u na ni. Ahimi lawng 

he awmngaihna rangoen saangthil la a awm u vengah ni Bawipa oen pumkhat sakhat coengna 

dawngah Pathen oenah bibina haih hamla kung a tawng u. Penticos poei khawhin he apareetna a zar 

kah lamha cuek khawhin la awm. Te dawngah, Penticos poei khawhin oen tuhkai la lamha cuek 

khawhin kah a cuek a kungmawng te mami lawng n’huh u. 

4. Tetah Pathen hamla bibi saina oen duemna a kawng-lam la awm de, thlaang ham tah duemna oen 

bibina a kawnglam la awm. 
E. Himbaai im sakna hamla bibina rangoen thuinuet la ka awm thlangboel sakna hamla Pathen kah Pathen 

ben bibina dawngah mami lawng Pathen thlaangthli la n’awm una oen Bawipa Amah te n’ngoe u tite 
avan thuinuetna noekna te n’khuen u ham ni. Teveng ah mami lawng Pathen oenah haih pumkhatsakhat 
la awmna rang oen Pathen ham bueng muehla Pathen oen bibi haih thaina khaw n’khueh u poen ai. 
Bawipa tah bibina hamla mami kah tha awmna oen thahuer bibina ham mami kah tharaana la awm 
poen ai. 

1. Mami tah Pathen thlaangthli la ng’awm u tih, mami kah awmngaihna, tha awmna, tharaa oen thaihu 

soeprep la awm hamla mami lawng Bawipa n’ngoe una kah noekna te n’cehpui u ham ni. Teah ni 

mami lawng Bawipa ng’hinzah ham oen bawilen tuengsak hamla Bawipa ham bi m’bi u thai ai. 

2. Sabbath hin tihe tah mami lawng Pathen hamla n’bisai u thlan vengah, Pathen te n’awmngaih u tih, 

Amah oen saangthil la awm ham n’ngoe u tite a thuingaih na ni. Peter lawng khuiben ah saang pe la 

ka awm Pathen, khuiben saangthil la ka awm Muithla rang oen awlthangtheen te a phawng. 

Tedawngah Peter khuiah ahih tah Pathen kah bibi pueihaih la awmna oen ahih kah awlthangtheen 

phawngna he Pathen hamla hinzah koehna oen bawilenna la aka awm noekna pakhat la va awm – 

athan 14. 

3. Pathen thlaangthli la, mami lawng Pathen oen haih duemna, Pathen te n’awmngaihna oen Pathen 

oenah lamha cuek saangthil la ka awm noekna te n’khuen coengah, mami tengah saangthil la ka awm 

hekah Bawi oenah haih bi m’bi u ham ni. Te bueng muehla mami lawng Pathen oen haih bibina bueng 

mueh la Pathen oen pumkhat sakhat la aka awmthli lakhaw bibi m’bi u. 

4. Pathen thlaangthli tengah mami lawng n’phawng u vengah, mami kah Bawipa tah mami kah 

thaawmna, mami kah tharaa oen awlciim te bibina hamla mami kah thaihu soeprep la aawmna kah 

noekna te khuen ham tha n’huer u poepa ham ni – 2Kor 13:3. Cel 6:4. 

F. Sabbath hin te n’khoemdoenna tah dungzaan kawtluepna nawhatah awlkhuehna la awm tih, tetah mami 

lawng Bawipa te lamha cuek la n’awmngaihna oen Amah oen saangthil la n’awmna rangoen khaw, te 

coengah Amah hamla, Amah oenah haih, Amah oen pumkhat cooengna dawng bibina rangoen khaw 

Amah oen pumkhat sakhat la ng’awm una ham kawng dawngah Pathen te aa-mah n’khanna la awm – 

Exo 31:16. 



1. Amah te khuiben la n’dangna oen Amah te n’caak aawkna rangoen awmngaihna awm mueh la 

Bawipa hamla m’mah rangoen bibina he lakueng ham koei a kawnglam pakhat ni – 1Kor 12:13. John 

6:57. 

2. Peter lawng Penticost hin ah awl a phawng lii veng, tetah Jesu te khuiben ningla thumhaihna, Bawipa 

te a caak a aawkna ni. 

G. Sabbath hin tah ciimcaihna kah a kawnglam lakhaw awm (Exo 31:13). Mami lawng Bawipa te 

n’awmngaih u tih Bawipa oenah haih, Bawipa ham oen Bawipa oen pum-khat la n’awmna rangoen bi 

m’bi u vengah, alolo la n’ciimcaih u tih, aka pawci thaihu boeih dawng kalawng Pathen tengla athloekca 

la hooep la n’awmna oen thisa la pumsa la n’awmna thaihu boeih boeih zuengtheeng hamla Pathen oen 

roeinengna n’khueh u. 

H. Thlangboel hingna dawngah mami lawng Bawipa te lamha cuek la n’awmngaih a awm mueh la, Amah 

oen pumkhat la n’awmna rangoen Bawipa te tuihzoeih bi m’bi u mueh la thaihu zahawhthlang n’sai u 

maithai. Te ang tuihzoeih bibina lawng muithla ben duekna oen Takpum dawngah pawlnengna a awm 

tlaih nawhnathli heang thaitakthli te a thoengsak – athan 14-15. 

I. Pathen a awmna a huen oen aka tuhkai thaihu soeprep lawng mami te akawnglam pakhat tengla n’cehpui 

u – tetah Sabbath hin oenah haih Sabbath hin kah duemna oen Bawipa kah tha a lawhna a kawnglam ni. 

Thlangboel hingna dawngah mami tah himbaai im dawng n’awm u tih, himbaai im lawng mami te 

duemna, Pathen kah a poek oepsoehna oen Amah lawng a sai poen thaihuthli te n’awmngaihna benla te 

n’cehpui. 

J. Himbaai im oen te lawng a hawpaina thaihu boeih te a sakna bibi (thlangboel sakna hamla Bawipa kah 

bibina rangoen a thuingaihna) lawng Pathen te awmngaih huhtawngna oenah bibi a tawng hamla awm 

tih, Pathen te awmngaih huhtawngna rangoen laklaw kah a tuetang thli khuiah tha a lawhna oenah haih 

haaila poe a ceh ham ni. Hetah mami lawng m’mah kah thaawmna rangoen Pathen ham bibina mueh la, 

Amah te n’awmngaihna oen Amah oen pumkhat la n’awmna rangoen bibina ni tite avan thuinuet ai. 

Hetah mami kah muithla khuiah khui ben kah duemna la aka awm Khrih oenah haih Sabbath hin kah 

akungmawng ruihimna te khoemdoen nani. 

Message Six  

Vaandawng ah khawseh, Diklai dawngah khawseh 

Saithai Aana boeih Aka dang Kungla Ka awm Khrih  

Caciim teeham: Matt.7:29, 21:24. Luk,5:24. Rom,9:21-22. Heb,13:17 

I. Mami lawng saithai aana kah thuicaihna te huh hamla angoe – Matt, 7:29. 

A. Saithai aana kah a theenkoek thuicaihna tah awlpeekna ham, awltloekna peek ham, awlngaai sakna ham 

tharaa nawh atah saithaina khuehna la awm tih, saithai thara nawh atah thoemthaina paihuen dawng 

kalawng ah koe koe va thooeng.  

B. Baibulca dawngah saithai aana he”tharaana thuekdangna ham khawboe ramlangben saithaina la awm 

tih, tetah a boetna koek ah Pathen teng kalawng valaw tih, Pathen oen a tawngna la awm. 

II.  Pathen tah sawsang koek saithai aana la awm. Amah dawngah saithai aana boeih awm -  Rom.9:21-

22. 

A. Pathen kah saithai aana lawng Pathen amah huhsakna la awm. Pathen tharaana tah Pathen kah 

biibinathli bueng te huhsakna la awm - Matt.21:24. Luk.5:24. 

B. Pathen kah saithai aana he a tang tang tah Pathen amah ni. Saithai aana he Pathen amah a cooengna 

kalawng ni a law - Awl,22:1. 

C. Saithai aana boeih- muithla ben, paihuen ben oen uktemna benthli- he Pathen teng kalawng ni a law - 

2Kor.10:8, 13:10. Jhn.19:10-11.  Gen.9:6. 

D. Mami lawng Pathen kah saithai aana te ng’huh vengah Pathen amah ng’huhna la awm. Isai.6:1-5. 

1. Pathen kah saithai aana oen ng’humna u he Pathen oen n’humna u oen vai ahih - Amos.4:12 

2.  Pathen saithai aana theekhana he Pathen amah theekhana oen vai ahih. 

E. Mami oen Pathen tuhkaaina dawngah saithai aana ng’huhna lakah aka awlpui bet thaihu tu khaw awm 

nawh - Matt.11:25 

F. Saithai aana mingciimna he dauben cangpuina lakah khuiben phawngna la awm - Cel.22:6-16. 

G. Pathen bueng lawngni thlaang tengah dairek saithai aana la a awm. Atloethli boeih tetah pevel saithai 

aanathli- Pathen lawng a caksak laipai saithai aanathli, kut aka hui saithai aanathli la awm. Dan.4:32.34-

37. 

1. Mami lawng Pathen kah saithai aana oen n’hum u dengah ni Pathen lawng a caksak laipai saithai 

aana khuehthli tengah dawk n;lawh u thaina la awm - Matt.28:18. Heb.13:17. 1Pit.5:5. 

2. Pathen lawngah mami he amah teng bueng ouhla, laipai saithai aanathli boeih tengah khaw 

dawklawh sak hamla avan kuek - Rom.13:1-7. 2Kor.10:8, 13:10. Heb.13:17. 

3. Pathen kah patoeng saithai aana tengah dawk aka lou nawhthli tah Pathen kah dairek saithai aanathli 

tengah khaw dawk lou thai manawh. 

4. Pathen lawng mami he patoeng saithai aana- laipai saithai aanathli- tengah dawklawh sak a ngaih, 

teah ni muithla ben bawmcemna te n’dang u thai ai. 

H. Mami boeih lawng saithai aana oen ng’huh u ham awm, Pathen rangoen m’boet u ham awm, laipai saithai 

aana lawng m’maawt u hamla awm - Isai.37:16. Phi.2:12. Heb.13:17. 

III. Khawhihui ah aka bou a lawng a im pahih awm- Pathen kah saithai aana oen Setan kah pungnawina 

la awm. Pathen oen Setan laklaw kah a rawl awmnawh awlpungna tah saithai aana oenah tuhkaai 

ahih - Cel.26:18, Kol.1:13. 

A. Pungnaawina tah Pathen kah saithai aana hoetna oen uktemna a hoetna la awm. 

1. Setan he a cuek vengah Pathen kah a suen vaan celtuih bawi la awm, tede a oek u dawngah amah oen 

amah pawmsang u tih Pathen kah uktemna te a eek coengah, Pathen teng ah pungnaawi, Pathen kah 

raalla cooeng tih amah kah ram te a pai sak - Isai.14:12-14. Ezek.28:2-19. Matt.12:26. 

2. Thlaanghe thawlhna a sai vengah Pathen te a elee tih, Pathen saithai aana te a oelh coengah Pathen 

ukna te a hoet. Babel dawngah thlaang lawng Pathen saithai aana te diklai dawng kalawng doek koep 

sak hamla thik atla pungnaawi u - Gen.3:1-6.11:1-9. 



B. Setan lawngah Pathen kah saithai aana te a oelh tih, thlaang lawng amah te a oelhna rangoen Bawipa 

kah saithai aana te a eek de catah, Pathen lawng he pungnaawina he phaat awm sak poe nawh. Amah 

lawngah diklai dawngah a ram te a pai sak koep ai - Awl.11:15. 

C. Khawhihui kah awlpungna a laklung kir tah a u dawngah saithai aana a awm tina la awm - 4:2-3. 

1. Mami lawngah saithai aana tah Pathen oen haih awm tila thin awmna oen n’thui tih setan te tuk 

hamla awm - Cel.17:24,30. 

2. Mami lawng Pathenkah saithai aana tengla dawk n’lawh tih, Pathen saithai aana te n’tuuk khak hamla 

awm - Matt.11:25. 

D. Pungnaawi thawlhna he atloe thawlhnathli boeih lakah tare lakueng koeila awm - 1Sam.15:23. 

IV.  Saithai aana (laipai saithai aana) oen Pathen kut aka huui thlaang tah a dangkah a mengnathli a 

awmham awm. 

A. Saithai aana tengah dawk a lawh hamla awm - Matt.8:8-9 

B. Amah dawngah tu saithaina khaw awm nawh tite a ming ham awm - 28:18.2Kor.10:8.13:10. 

C. Pathen kawngaihna te a ming ham awm - Ehe.1:9.5:17. 

D. Amah oen amah a hoet u ham awm - Matt.16:24. 

E. Bawipa oen pumkhat la awm tih, boet ouhla, huming haibeen pawlneengna dawngah khaw a sak ham 

awm - 1Kor.6:17; 1:9. 1Jhn.1:3. 

F. Khuiben khancaa huhtawngna benla, amah khancaana angla sai ham nawh ni - 2Kor.3:5. 

G. Thlangtloethli oen hoei a tlaangna u dawngah reenna oen khaw a poek thai hamla awm - Luk.6:35. 

ref.Rom.5:15-16. 1Kor.2:12. 

H. Thawhkoep hingna thlaangla awm ve tih, Khrih kah thawhkoep hingna dawng a hing hamla awm - 

2Kor.1:9. 4:14. 

I. Pathenhaaiah dungvoengna a khuen ham awm-Num.14:5.16:3-4, 22, 45. Matt.11:29. Rom.14:7-11. 

1Pit.5:5-6. 

J. Theekhanathli te a ueh thai hamla awm - Exo.16:7. Num.14:2,5,9,27. Matt.6:14-15. 1Kor.4:6-13 

K. A saithai nawhna oen a soeng akamna nawh te a ming hamla awm - Exo.3:11.4:6-7,10. 2Kor.3:5, 

1Kor.15:10 

L. Pathen te a soengca la kut aka hui thlaangla a awmham awm - Num.20:2-13.2Kor.5:18, 20.Efe.6:20. 

V. Awlpui koek oen muithla ben koek thangthuina tah saithai aana kah thangthuina la awm -

Matt.18:18. Mark,11:20-24. 

A. Saithai aana kah thangthuina tah saithai aana dawng a kungsut awlpeekna la awm - Isai.45:11. 

Mark.11:20-24. 

1. Saithai aana kah thangthuina tah awlpeek thangthuina la awm - Isai.45:11. 

2. Pathen haaiah a khing ka awm tih a phu katlou thangthuinathli n’ngaih atah, Pathen haaiah saithai 

aana aka hawna awlpeekna khatsut te peek thaina a ngoe - Mark.11:23 

B. Saithai aana kah thangthuina muime pahih awm- pinzenna pen thlamna - Matt.18:18 

1. Amah nooek thangthuinathli tah Pathen tengah pinzen ham oen thlamna ham bihna thangthuina la 

awm. 

2. Saithai aana oen thangthuina tah saithai aana hawna rangoen pinzen tih thlam thai thangthuina la 

awm. 

C. Saithai aana oen thangthuina tahMark.11:20-24 dawgkah thangthuina la awm- tetah Pathen tengah 

thangthuina ouhla, “He tlaang” tengah thangthuina la awm - athaan.23. 

1. Saithaina oen thangthuina tah Pathen lawng thaihu khat khat avan saina ham bihna moenih, te lakah 

Pathen kah saithai aana hawna tih, a rainathli oen khooe hamkoeithli te hoei atlaangna hamla he 

saithai aana n’hawna la awm - athaan.23. 

2. Saithai aana oen thangthuina tah Pathen te dairek bihna moenih, te lakah Pathen kah saithai aana  te 

dairek hawna oen a rainathli hoei atlaangna la awm - Exo.14:15-27. 

3. Taakungthli kah awlpui bibi tah ngawlhcoen dawngkah saithai aana te diklai dawngla avan khuenna 

te ni. Taakung pakhat la awm n’ngaih atah saithai aana oen thangthui tih te tlaang ham awlthuina 

hamla n’cang u ham awm - Awl.11:15.12:10. 

D. Thlangboel lawng saithai aana oen n’thangthuina lawng selkhui ram te a uk - Matt.16:18. 

1. Thlangboel tah setan ben thaihu boeih sawah ukna saithai aana awm. 

2. Thlangboel lawng thangthuina rangoen muithla theethli kah thawhtat bisaina boeih sawah a taa ham 

awm tih, thangthuina kalawng patoeng uktemna te a thuekdang hamla awm -Luk.10:17-19. 

Matt.18:18. 

E. Saithai aana oen thangthui n’ngaih atah lamha la mah oen mah Pathen kah saithai aana tengah dawk 

n’lawh ham awm. Bawipa kah a paihuen oen tuhkaila Pathen kah saithai aana tengah dawklawhna, 

hinroek khawsakna oen atak thaihuthli boeih dawngah Bawipa kah saithai aana tengah dawklawhna 

awmnawh kawinih, saithai aana oen n’thangthui thai nawh mue - Isai.45:11.1Pit.5:6. Awl.22:1. 

F. Saithai aana kah thangthuina lawng vandawng te a tawngna tih diklai te a boetna kawltungla a khueh - 

Laa.4:8,6:10. Eph.1:22-23.2:6.6:18 

1. Saithai aana oen thangthuina tah vaan kalawng diklai la thangthuina la awm. Tetah vaanben paihuen 

kalawng a tawng tih diklai la a dangla rum thuk - 2:6. 

2. A dangbenla thangthuina tah vaanbenthli ah Khrih lawng a peek paihuen dawngah paina, setan te 

saithai aana oen awl m’peek tih ahih kah a saithli boeih te hoetbangna, Pathen lawng a thuithli boeih 

te soep sak ham awm tila saithai aana oen pangpuina la awm -Matt.6:9-10. 

G. Thangthuina paihuen tah vaan luina la awm tih, thangthuina kah saithai aana khaw vaan luina la awm. 

Vaan luina dawngkah thangthuinathli boeih tah saithai aana kah thangthuina la awm -Eph.2:6.1:22-23. 

1. Saithai aana kah thangthuina tah vaan luina paihuen dawngah paina rangoen awlpeekna aka saithai 

thlaang kah a thangthuina la awm - Isai.45:11. 

2. Vaan luina paihuen ah ng’awm kawinih, mami kah thangthuina he Pathen kah boelraina oen vai ahih 

poen ai. Tetah Bawipa kah awlpeekthli a khuenna la awm poen ai - Awl.8:3-5. 

H. Mami tah vaanben paihuen oen saithai aana dangna huenla n’law tih, teang saithai aana tueng sak 

thangthuinathli n’thui thai u vengah, mami he ngawlhcoen sawah ng’awm u tih, Bawipa oen haih ng’uk 

u - Eph.2:5:6. Awl.3:21. ref.Ezek.1:26. 

1. He veng heah mami kah thangthuina tah saithai aana aka tueng thangthuina bueng muehla, uktemna 

thangthuina lakhaw awm tih, tetah Pathen kah boelraina, uktemna khuenna la va awm - Rom.5:17, 

21. Matt.18:18. Awl.8:3-5. 

2. Mami lawng cang ngaihna thinkaw a awm atah, Pathen kah dungzaan a poekna a sopena hamla teang 

thangthuinathli thui thaina huenla m’pha u thai poen ai - Eph.:10-11.3:9-11. 

